
98 LE NOUVEAU

Lo N& dés paiyisains
(Le Noé€l des paysans)

Na, dés étales és graindges,

T chaintéz vallons, dainsietes hdtous !
Djésus déchend, tchitte sés aindges,
Po lo biie, I’aine ét lés prayous.

En aittendaint lai mdsse, an vaye,
An écoute énne tchainsson de Na ;
Dains lés foles de lai pus véye,

Lai djiiene bote son grain de sa.
Diaichons méchéts, qu’an se dépadge,
Tot fras raisés, enne bélle véture ;
Féyes en bianc, vite en lai masse,
Enne étoile veut vos condure.

Dig-din-don ! I'métie at bé,
(Raicontans ¢o que nos voiyans),
Dés bés lhaiyons djuqu’a tchaincé,
Dés cierdges enfiies de totes lés sans.
A fond, dains énne rantche de véyiere,!
Doiie tchu lUétrain in doux djésus :
Rois ét bardgies sont en prayieres,
L’aine ét lo biie choiiechant detchus.

En coulainnée an commaunie,
L’oiierdyainne djiie in air de habés ;
Tiaind tot lo monde é prayie ;
Tiaind que lai madsse at fini,

An s’évoingne tot poitchot.

Et fait che bon! L’aime dt raivi,

I 6s in aimoéreiix que dit :

«-Lo rossignol tchainte, prédit,

» Cte neiit, lai rése é cheilri. »

Allans ! rentrans, car é greséye,*
Dit en gruleint in rére-papon,
Lai trontche de Na freguéye,?
Li, nés aittend lo recegnon.*
Réchpeéctans lai véye cotume,

Més bés aimoéreiix, boites fras,
Maindgietes lo boudin tiaind qu’é feume,
Vés vos embraisseréz dés Uhétchua. b

Djésus fait dains néte neiit noire,
Poiiere dgens! yure énne chéreté :
En sai sainté nés dains boire,

Aivé lu, vint Pégalite.

Graints ét rétches, & minne fiere,
Béyietes s’eé vos piait in cop d’eiiye
A Roi di Cie ét de lai tiere,

Qu’at v’ni @ monde tchu in yét d’feuyes.

Na! dés étiles és graindges,
Tchaintéz vallons, Dansietes hatous!
Djésus déchend, tghitte sés aindges,
Po lo biie, 'aine ét lés prayous.

Simon Vatré.

